სსიპ - სამედიცინო საქმიანობის სახელმწიფო რეგულირების სააგენტოს მენეჯმენტში ცვლილებების განხორციელების შესაძლო ვერსიები სააგენტოს შიდა ორგანიზაციული პროცესების მართვის უზრუნველსაყოფად


· გასათვალისწინებელი გარემოებები: 
· ამჟამად სასამართლოს განჩინებით გათვალისწინებული დავალების შესაბამისად, სააგენტოს ხელმძღვანელი გადაყენებულია დაკავებული თანამდებობიდან შემაჯამებელი გადაწყვეტილების მიღებამდე. 

· ამასთან, „საჯარო სამართლის იურიდიული პირის შესახებ“ საქ. კანონის თანახმად, (მუხლი 101) სსიპ-ს ხელმძღვანელი თავისუფლდება თანამდებობიდან, თუ:
ა) შეუწყდა საქართველოს მოქალაქეობა;
ბ) მის მიმართ კანონიერ ძალაში შევიდა სასამართლოს საბოლოო გამამტყუნებელი განაჩენი;
[bookmark: _GoBack]გ) სასამართლომ უგზო-უკვლოდ დაკარგულად აღიარა, გარდაცვლილად გამოაცხადა ან მხარდაჭერის მიმღებად ცნო, თუ სასამართლოს გადაწყვეტილებით სხვა რამ არ არის განსაზღვრული;
დ) დაიკავა მისთვის შეუთავსებელი თანამდებობა ან ახორციელებს შეუთავსებელ საქმიანობას;
ე) გადადგა თანამდებობიდან;
ვ) გარდაიცვალა;
ზ) ზედიზედ 4 თვის განმავლობაში ვერ ასრულებს მისთვის კანონით, საქართველოს მთავრობის დადგენილებით ან საჯარო სამართლის იურიდიული პირის წესდებით (დებულებით) განსაზღვრულ უფლებამოსილებას;
თ) ჯეროვნად ვერ ასრულებს მისთვის კანონით, საქართველოს მთავრობის დადგენილებით ან საჯარო სამართლის იურიდიული პირის წესდებით (დებულებით) განსაზღვრულ უფლებამოსილებას.

· [bookmark: part_40]შრომის კოდექსის თანახმად (მუხლი 37), შრომითი ხელშეკრულების შეწყვეტის საფუძვლებია:
ა) ეკონომიკური გარემოებები, ტექნოლოგიური ან ორგანიზაციული ცვლილებები, რომლებიც აუცილებელს ხდის სამუშაო ძალის შემცირებას;
ბ) შრომითი ხელშეკრულების ვადის გასვლა;
გ) შრომითი ხელშეკრულებით გათვალისწინებული სამუშაოს შესრულება;
დ) დასაქმებულის მიერ თანამდებობის/სამუშაოს საკუთარი ნებით, წერილობითი განცხადების საფუძველზე დატოვება;
ე) მხარეთა წერილობითი შეთანხმება;
ვ) დასაქმებულის კვალიფიკაციის ან პროფესიული უნარ-ჩვევების შეუსაბამობა მის მიერ დაკავებულ თანამდებობასთან/შესასრულებელ სამუშაოსთან;
ზ) დასაქმებულის მიერ მისთვის ინდივიდუალური შრომითი ხელშეკრულებით ან კოლექტიური ხელშეკრულებით ან/და შრომის შინაგანაწესით დაკისრებული ვალდებულების უხეში დარღვევა;
თ) დასაქმებულის მიერ მისთვის ინდივიდუალური შრომითი ხელშეკრულებით ან კოლექტიური ხელშეკრულებით ან/და შრომის შინაგანაწესით დაკისრებული ვალდებულების დარღვევა, თუ დასაქმებულის მიმართ ბოლო 1 წლის განმავლობაში უკვე გამოყენებულ იქნა ინდივიდუალური შრომითი ხელშეკრულებით ან კოლექტიური ხელშეკრულებით ან/და შრომის შინაგანაწესით გათვალისწინებული დისციპლინური პასუხისმგებლობის რომელიმე ზომა;
ი) თუ შრომითი ხელშეკრულებით სხვა რამ არ არის განსაზღვრული, ხანგრძლივი შრომისუუნარობა – თუკი შრომისუუნარობის ვადა აღემატება ზედიზედ 40 კალენდარულ დღეს, ან 6 თვის განმავლობაში საერთო ვადა აღემატება 60 კალენდარულ დღეს, ამასთანავე, დასაქმებულს გამოყენებული აქვს ამ კანონის 21-ე მუხლით გათვალისწინებული შვებულება;
კ) სასამართლო განაჩენის ან გადაწყვეტილების კანონიერ ძალაში შესვლა, რომელიც სამუშაოს შესრულების შესაძლებლობას გამორიცხავს;
ლ) ამ კანონის 51-ე მუხლის მე-6 პუნქტის თანახმად სასამართლოს მიერ მიღებული და კანონიერ ძალაში შესული გადაწყვეტილება გაფიცვის უკანონოდ ცნობის შესახებ;
მ) დამსაქმებელი ფიზიკური პირის ან დასაქმებულის გარდაცვალება;
ნ) დამსაქმებელი იურიდიული პირის ლიკვიდაციის წარმოების დაწყება;
ო) სხვა ობიექტური გარემოება, რომელიც ამართლებს შრომითი ხელშეკრულების შეწყვეტას.



ზემოაღნიშნული დაშვებების ერთობლიობის გათვალისწინებით, ამოცანის ქვემოთ მოცემულია ამოცანის შესრულების შემდეგი ვერსიები:

ვერსია 1. სსიპ-ის უფროსის მოადგილის შტატზე (თუ არ არსებობს თავისუფალი შესაძლებელია შეიქმნას ახალი შტატი ) კანონმდებლობით დადგენილი წესით დაინიშნოს ახალი კადრი, რომელსაც დაეკისრება უფროსის მოვალეობის შესრულება. 
უფროსის მოვალეობის შესრულება ნიშნავს უფროსის ყველა უფლებამოსილებების განხორციელებას, რაც გააჩნია სსიპ-ის ხელმძღვანელს უფროსს (მათ შორის, საკადრო საკითხებზე გადაწყვეტილებების მიღება, რეორგანიზაცია, ახალი სტრუქტურის შექმნა და ა.შ.).

ვერსია 2. სსიპ-ის უფროსის ფუნქციების შესრულება დაეკისროს სამინისტროს შესაბამის თანამდებობის პირს 
აღნიშნული პრაქტიკა უკვე არსებობს, როდესაც ახალი სააგენტოს შექმნასთან დაკავშირებით პროცესების უწყვეტობის უზრუნველსაყოფად, სსიპ - წამლის სააგენტოს უფროსის მოვალეობის შესრულებას ახორციელდება მინისტრის პირველი მოადგილე. 


ვერსია 3. მინისტრის მოადგილე იმავდროულად იყოს სსიპ-ის ხელმძღვანელი
მოცემულ შემთხვევაში, მოხდება გადაყენებული პირის გათავისუფლება , ვინაიდან ასეთი ცალკე თანამდებობა აღარ იარსებებს და მინისტრის ბრძანებით განსაზღვრული რომელიმე მინისტრის მოადგილე იმავდროულად იქნება სსიპ-ის ხელმძღვანელი. გათავისუფლების საფუძველი იქნება შრომის კოდექსის 37 მუხლის პირველი ნაწილის „ო“ ქვეპუნტი - სხვა ობიექტური გარემოება, რომელიც ამართლებს შრომითი ხელშეკრულების შეწყვეტას.

მიღწევის გზები: საჭირო იქნება ცვლილებები სამინისტროს დებულებაში და სსიპ- ის წესდებაში. 

შენიშვნა: ასეთი პრაქტიკა არსებობდა სსიპ- სოციალური მომსახურების სააგენტოს შემთხვევაში. 


ვერსია 4. გადაყენებული პირის გათავისუფლება დაკავებული თანამდებობიდან (სხვა საფუძვლებით)

ა) პირადი განცხადება. 
შენიშვნა: მოცემულ შემთხვევაში არ არსებობს გათავისუფლების შესახებ გადაწყვეტილების გასაჩივრების რისკი. 

ბ) სხვა ობიექტური გარემოება, რომელიც ამართლებს შრომითი ხელშეკრულების შეწყვეტას (დაგეგმილი რეორგანიზაციის მიზნები, განვითარება და ა.შ.) 

მინისტრის შესაბამის აქტში უნდა დასაბუთდეს აღნიშნული საჭიროება, თუმცა მოცემული საკითხი აუცილებლად გახდება სასამართლოს მსჯელობის საგანი (მისი გასაჩივრების შემთხვევაში). სასამართლოს კი უნდა დაუსაბუთდეს რატომ არ იყო მიღწევადი მიზანი სხვა ალტერნატიული გზებით, მაშინ როდესაც არსებობდა სასამართლოს განჩინება შემაჯამებელი გადაწყვეტილების გამოტანამდე მომხდარიყო არსებული კადრის გადაყენება თანამდებობიდან. 

შენიშვნა: ყველა ზემოხსენებული გზებთან შედარებით მოცემული შეიცავს უფრო მეტ რისკს ვიდრე სხვა დანარჩენი. 





